
GOUVÈNÈ CUOMO ANONSE KÒMANSMAN TRAVAY SOU PON WESTERN GATEWAY  

Pwojè $16,9 Milyon Dola NY Works Pral Konekte Chemen pou Bisiklèt ak Pyeton sou Toulède Bò  
Rivyè Mohawk 

 

Jodi a, Gouvènè Andrew M. Cuomo te anonse konstwiksyon te kòmanse sou yon pwojè $16,9 milyon 
dola pou repare Pon Western Gateway ki mennen Wout 5 ant vil Schenectady ak vilaj Scotia nan Konte 
Schenectady. Pwojè a gen ladan konstwiksyon yon nouvo liy komen pou plizyè itilizasyon nan pon an 
pou konekte chemen bisiklèt ak pyeton sou toulède bò Rivyè Mohawk, epi li finanse nan pwogram NY 
Works.  
 

Gouvènè Cuomo di konsa, “Lè nou ajoute yon liy pou plizyè itilizasyon nan Pon Western Gateway sa 
reprezante yon bon jan egzanp pwogram NY Works ki nan faz egzekisyon: konsidere nesesite kominote 
lokal, epi kowòdone ak mete devan yon plan pou fè pwojè a kòmanse. Avèk pwogram NY Works, n ap 
kontinye finansye modènizasyon enfrastrikti enpòtan nan Eta New York pou kreye anpil djòb ak fè eta a 
vin yon bon kote pou viv pou tout sitwayen nou yo.” 
 

Manm Komisyon Depatman Transpò Eta New York, Joan McDonald, di konsa, “Avèk chanjman ki pa 
koute chè ditou, reparasyon yon pon nòmal te fè chanjman nan yon pwojè ki byen adapte avèk 
kominote l ap sèvi a, epi li kreye yon estrikti plizyè modèl k ap amelyore sekirite pou chofè yo, siklis yo, 
ak pyeton yo menm jan. Yon koneksyon dirèk pou bisiklèt ak pyeton ant de (2) katye aktif bay pi chwa 
pou deplasman avèk plis sekirite, epi li ankouraje vwayaj pou lwazi ak dirab ant anba-lavil Schenectady 
ak Scotia.” 
 

Travay la ap fèt avèk metòd “plan-konstwiksyon”, kote plan an ak konstwiksyon ap fèt ansanm pou 
ekonomize tan ak lajan, epi pi diminye pwoblèm nan vwayaj. Okòmansman, yo te mande pwojè a pou 
ranplase tabliye pon an ak twotwa yo, men kòm repons pou remak kominote a, NYSDOT te agrandi 
pwojè a pou ajoute plis ekipman pou pyeton ak bisiklèt pou amelyore enfrastrikti ki la deja epi pou pi 
byen adapte li nan kominote a.  
 

Pon ki la deja a gen de (2) liy pou sikilasyon nan chak direksyon, ki gen restriksyon kounye a nan yon liy 
nan chak direksyon. Fèmti liy lan ap rete anplas jouk lè konstwiksyon an fini nan fen ane k ap vini an.  

Pon ki la deja gen de (2) liy sikilasyon ki mezire 12 pye nan chak direksyon, avèk ba-kote  ak kat (4) 
twotwa ki mezire yon pye sou chak bò. Y ap re-konfigire liy yo pou ajoute yon liy 11 pye pou sikilasyon 
nan chak direksyon, plis yon liy 14 pye pou itilizasyon komen nan chak direksyon. Liy pou itilizasyon 
komen yo ap adapte pou chofè ak siklis yo apre State Bike Route 5 ki gen pano a sou pon an.  
 

Bò lwès pon an ap prezante yon twotwa senk (5) pye, k ap respekte prensip Lwa Anfavè Ameriken 
Andikape. Bò lès pon an ap gen ladan yon chemen 10 pye pou plizyè itilizasyon pou pyeton ak siklis yo. 
Chemen plizyè itilizasyon an ap konekte chemen ki la deja sou toulède bò rivyè a, epi y ap tache zòn 
anba-lavil Schenectady ak Schenectady Community College avèk pak Scotia yo, yon bibliyotèk ak lòt 
ekipman vilaj la.  Li annamoni tou avèk Plan-Direktè Wout Bisiklèt Iben Vil Schenectady, ki te kreye nan 
ane 2001. 
 

Travay la se pati yon kontra $31.3 milyon dola nan pwogram NY Works pou reparasyon enpòtan nan 13 
pon nan North Country ak nan Capital Region. Kontraktè konstriksyon pou pwojè a se Kubricky 
Construction Corp. ki nan Wilton, Konte Saratoga, epi konsiltan pou plan an se VHB Engineering, 
Surveying & Landscaping Architecture ki nan Albany.  
 

Modèl plan-konstwiksyon se yon poto-mitan pwogram NY Works, k ap bay yon fason ki rantab pou 
vanse pwojè konstwiksyon yo rapid lè yo pèmèt ekip plan ak konstwiksyon an fè inovasyon ak devlope pi 
bon metòd pou amelyore pon ak otowout New York yo. Pou fasilite pwojè pou kreye anpil djòb ak pwojè 
pou repare enfrastrikti enpòtan yo nan eta a, Gouvènè Cuomo te travay avèk Lejislati a ane pase pou 
pwosesis plan-konstwiksyon an anplas. Plan-konstwiksyon prevwa melanj sèvis plan ak konstwiksyon an 
kontra senp pou ede fasilite travay reparasyon nan enfrastrikti enpòtan yo, epitou pou ekonomize lajan 
kontribiyab yo. 
 

NY Works konsantre sou amelyorasyon pon ki nan yon eta pasab, epi k ap mete yo nan yon bon eta. 
Travay reparasyon sa a pral pi byen konsève enfrastrikti eta a, epi l ap elimine bezwen pou gwo 
konstwiksyon ki koute pi chè. Chantye pwojè ki gwoupe yo nan zòn jewografik ki pre nan yon sèl kontra 
ap pèmèt DOT diminye depans yo, ak jwenn pi piti òf yo. 
 

Chofè yo ka jwenn ti drapo k ap oryante sikilasyon an, epi yo ta dwe kondi avèk prekosyon.  
 

Pou jwenn bon jan enfòmasyon, rele 511 oswa ale sou Entènèt nan sitwèb www.511NY.org. 511NY se 
sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 
enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 
tout Eta New York. Li ofri tou yon planifikatè vwayaj nan transpò, afichaj kamera ak avètisman ak 
previzyon metewolojik. Nouvo fonksyon ki disponib nan sitwèb la gen ladan lòt fonksyon aplikasyon 
aparèy mobil, tan pou kwazman sou pon ak fwontyè, nouvo notifikasyon nan paj-dakèy la, ak yon 
entèfas ki pi fasil pou navige. 

